
<ՀՀ ԷԿՈՆՈՄԻԿԱՅԻ ՆԱԽԱՐԱՐՈՒԹՅՈՒՆ>

2023-2025 ԹՎԱԿԱՆՆԵՐԻ ՄԻՋՆԱԺԱՄԿԵՏ ԾԱԽՍԱՅԻՆ ԾՐԱԳՐԻ ԵՎ 2023 ԹՎԱԿԱՆԻ ԲՅՈՒՋԵՏԱՅԻՆ ՖԻՆԱՆՍԱՎՈՐՄԱՆ ՀԱՅՏ
1. ԶԱՐԳԱՑՄԱՆ ՄԻՏՈՒՄՆԵՐԸ ՆԱԽՈՐԴՈՂ ՄԻՋՆԱԺԱՄԿԵՏ ՀԱՏՎԱԾՈՒՄ

2021 թվականին տնտեսական զարգացման քաղաքականության շրջանակը կառուցվել է ՀՀ կառավարության` 2019 թվականի փետրվարի 8-ի թիվ 65-Ա որոշմամբ հաստատված ծրագրի առաջնահերթությունների և 18 օգոստոսի 2021 թվականի N  1363 - Ա որոշմամբ հաստատված ՀՀ կառավարության հնգամյա ծրագրի շուրջ: Կառավարությունը մինչև 2026 թվականը թիրախավորել է  ՀՆԱ-ի տարեկան միջին աճի նվազագույն մակարդակը հասցնել՝ 7% (բարենպաստ արտաքին տնտեսական պայմաններում՝ 9%), ֆորմալ հատվածի ոչ պետական ոլորտի աշխատավարձի և դրան հավասարեցված այլ վճարումների ֆոնդը՝ ՀՆԱ-ի 25% և 10%-ից ցածր գործազրկության մակարդակ:

 Տնտեսական ակտիվության ցուցանիշը 2021թ. հունվար-դեկտեմբերին կազմել է 5.8%։ 

Արդյունաբերության թողարկման ծավալը 2021 թվականի hունվար-դեկտեմբերին 2020թ․ նկատմամբ աճել է  3․3%–ով: Հանքագործական արդյունաբերության ծավալը նվազել է 0.8%–ով, մշակող արդյունաբերության ծավալն աճել է 3.4%–ով։ Մշակող արդյունաբերության ծավալում առավել մեծ տեսակարար կշիռ ունեցող ենթաճյուղերից «սննդամթերքի արտադրության» ծավալն աճել է 3.8%-ով, «խմիչքների արտադրությանը»՝ 21.5%–ով, «ռետինե և պլաստմասսայե արտադրատեսակներինը»՝ 21.5%-ով, իսկ «հագուստի արտադրությանը»՝ 25.0%–ով, «մանածագործական արտադրատեսակների արտադրությունը»՝ 1.1 անգամ, «դեղագործական արտադրատեսակներինը»՝ 2.3%-ով, «կաշի, կաշվե արտադրատեսակների արտադրությունը»՝ 50.4%–ով, «այլ ոչ մետաղական արտադրատեսակների արտադրությունը»՝ 24.0%-ով, «կահույքի արտադրությունը»՝ 20.8%–ով, «էլեկտրական սարքավորանքի արտադրությունը»՝ 6.7%–ով ի հակադրություն որոնց «ծխախոտային արտադրատեսակների արտադրության» ծավալը կրճատվել է 13.1%–ով, «հիմնական մետաղների արտադրությանը»՝ 10.5%-ով, «պատրաստի մետաղական արտադրատեսակների արտադրությունը»՝ 38.6%-ով։

Արդյունաբերական արտադրանքի ծավալի աճ

նախորդ տարվանույն ժամանակաշրջանի նկատմամբ, %


Հայաստանի Հանրապետության կայուն տնտեսական զարգացման տեսանկյունից Հայաստանի Հանրապետության կառավարությունը կարևորում է արտահանմանն ուղղված պետական աջակ​ցու​թյունը՝ համապա​տասխան գործիքների կիրառմամբ: 2021 թվականի ընթացքում ծրագրի իրականացման շրջանակներում մի շարք արդյունաբերական կազմակերպություններ ստացել են պետական աջակցություն միջազգային ցուցահանդեսներին մասնակցության նպատակով, ինչը դրական է ազդել այդ ընկերությունների արտահանման և արտադրության ծավալների աճի վրա։ Ծրագրով «հայկական ապրանքների նպատակային շուկաներում առաջմղում, հայկական ապրանքների ներկայացում, շուկայական տեղեկատվության ապահովում» միջոցառման շրջանակում կազմակերպվել են հետևյալ ցուցահանդեսներին հայկական ընկերությունների մասնակցության ապահովում։
· IPhEB 2021 թվականի ապրիլի 14-ից 16-ը – դեղագործության, բիոտեխնոլոգիաների ցուցահանդես, ՌԴ Սանկտ-Պետերբուրգ,  

· Измайлово Shoes 2021 օգոստոսի 16-ից սեպտեմբերի 3-ը - կոշիկի և կաշվե իրերի ցուցահանդես, ՌԴ Մոսկվա,

· CPM 2021 օգոստոսի 31-ից սեպտեմբերի 3-ը – հագուստի ցուցահանդես, ՌԴ Մոսկվա,

·  PRODEXPO 2022 – 2022 թվականի փետրվարի 7-ից 11-ը - սննդարդյունաբերության ցուցահանդես, ՌԴ Մոսկվա:

2021 թվականի հունվարի 1-ից մինչև նոյեմբերի 15-ը ընկած ժամանակահատվածում ՀՀ կառավարության 2015 թվականի սեպտեմբերի 17-ի N 1118-Ն որոշմամբ ՀՀ կառավարության կողմից մաքսատուրքից ազատման արտոնություն է տրամադրվել 20 ներդրումային ծրագրի (որից 12-ը նոր կարգով)։ Ծրագրերի շրջանակներում նախատեսվում էր ներմուծել 61․3 մլրդ դրամի ապրանքներ (հումք և սարքավորում)։ Վերոնշյալ ապրանքների մասով մաքսատուրքից ազատման արտոնությունը գնահատվում է 6․5 մլրդ դրամ։ Ծրագրերի շրջանակներում նախատեսվում էր իրականացնել 71 մլրդ դրամի ներդրում և ստեղծել 584 նոր աշխատատեղ։
Արտոնությունները տրամադրվել են մշակող արդյունաբերության (թեթև արդյունաբերություն, ալկոհոլային և ոչ ալկոհոլային խմիչքների արտադրություն, ալյումինե արտադրատեսակների արտադրություն, պոլիգրաֆիական արտադրատեսակների արտադրություն, կենցաղային տեխնիկայի արտադրություն), առողջապահության, հանքարդյունաբերության և գյուղատնտեսության ոլորտներում (ջերմոցային տնտեսություններ) գործունեություն ծավալող ընկերություններին:

Ծառայությունների ծավալն  աճել է 7.8%-ով։ Ծառայությունների ծավալում առավել մեծ տեսակարար կշիռ ունեցող տեսակներից «մշակույթ, զվարճություններ և հանգիստ»՝ տեսակի ծավալը նվազել է 31.5 %-ով։  Ծառայության մնացած տեսակների գծով գրանցվել է աճ։ Առավել մեծ տեսակարար կշիռ ունեցող ծառայության տեսակներից «կացության և հանրային սննդի կազմակերպում» ծառայության տեսակի աճը կազմել է 60.9%, «ֆինանսական և ապահովագրական գործունեությունը»՝ 1.0%, «տեղեկատվություն և կապը»՝ 12.2%, «տրանսպորտինը»՝ 28.3%-ով, «անշարժ գույքի հետ կապված գործունեությունը»՝ 25.9%-ով, «մասնագիտական, գիտական և տեխնիկական գործունեություն»՝ 19.9%-ով, «առողջապահության և բնակչության սոցիալական սպասարկումը»՝ 45.1%-ով։  

Գործարար և ներդրումային միջավայր
Գործարար և ներդրումային միջավայրի բարելավման համար մեծապես կարևորվել էր պարզ, թափանցիկ, արագ, կանխատեսելի և հնարավորինս քիչ ծախսատար պետական կարգավորումներն ու վարչական ընթացակարգերը, հավասար մրցակցային պայմանները, տեղեկատվության առավելագույն հասանելիությունը և գործարարությանն օժանդակող զարգացած շուկայական ենթակառուցվածքներ ապահովելու քաղաքականությունը: Գործարար միջավայրի բարելավման նպատակով իրականացվող ծրագրերը թիրախավորել են գործարարությամբ զբաղվելուն խոչընդոտող վարչարարական բնույթի խնդիրների լուծումը՝ նպաստելով գործարար գաղափարների իրագործմանը տնտեսության բոլոր ճյուղերում:  
Թիրախային գործողությունների իրականացման արդյունքում բարձրացվել է գործարարներին ծառայություններ մատուցող մարմինների գործունեության թափանցիկությունը և թեթևացվել է առկա վարչարարական բեռը: Իրականացված գործողությունները նպաստել են Հայաստանում ազատ և մրցակցային գործարար միջավայրի կայացմանը և ամրապնդմանը, որը երկիրն ավելի գրավիչ է դարձրել օտարերկրյա ներդրողների համար։ 
Գործարար և ներդրումային միջավայրի ճկունությունն ապահովելու նպատակով իրականացվել են կառուցվածքային բարեփոխումներ, որոնք նպատակ են ունեցել ընդլայնելու Հայաստանի Հանրապետության քաղաքացիներին հասանելի տնտեսական հնարավորությունների դաշտը և առավելագույնս խրախուսելու հատկապես գիտելիք ձևավորող ներքին և օտարերկրյա մասնավոր ներդրումներ: Ներդրումային քաղաքականության նպատակներից են եղել ներդրումների պաշտպանության անհրաժեշտ երաշխիքների ապահովումը՝ միջազգային լավագույն պրակտիկաների ձևաչափով՝ կարևորելով ազատ ու հավասար մրցակցությունը, բիզնեսի համար կանխատեսելիությունը և առաջնային դիրքի պահպանման նպատակով դրա շարունակական բարելավումը։
Ներդրումային քաղաքականության առաջնահերթ թիրախը նորարարական, նոր գիտելիք ստեղծող ծրագրերի իրագործման համար առավել արագ և ճկուն գործընթացների, ինչպես նաև մրցունակության գործոնների առավելագույն հասանելիության ապահովումն է։ 
Փոքր և միջին ձեռնարկատիրության զարգացում

2021 թվականին Փոքր և միջին ձեռնարկատիրության (ՓՄՁ) զարգացման հիմնական քայլերն ուղղված են եղել ՀՆԱ-ում ՓՄՁ-ների տեսակարար կշռի աճին և  համաչափ տարածքային զարգացմանը։ Ոլորտում իրականացվող քաղաքանությունն ուղղված է եղել․
· նորարարական նախաձեռնությունների և  ծրագրերի խրախուսմանը,

· գործարար կարողությունների և հմտությունների զարգացմանը,

· շուկաների հասանելիության ապահովմանը,

· ձեռնարկությունների աշխատանքի արտադրուղականության խթանմանը,

· ֆինանսների հասանելիության ապահովմանը,

· կանանց ձեռներեցության զարգացմանը և տնտեսական ներուժի հզորացմանը:

2021 թվականին քայլեր են իրականացվել նորարարական գաղափարների իրականացման, և վերջինիս միջոցով եկամտի այլընտրանքային աղբյուրների ստեղծման և հետճգնաժամային շրջանում Հայաստանի Հանրապետությունում մրցակցային առավելությունների իրացման զարգացման ուղղությամբ՝ իրավական լուծումների և աջակցության աջակցության նոր մեխանիզմներ ներդրման միջոցով։ 
Ներառական տնտեսական աճի խթանման նպատակով աշխատանքներ են իրականացվել մարդկային կապիտալում ներդրումների (կրթություն)՝ առաջադեմ գիտելիքի, աշխատուժի մասնակցության մակարդակն ու տնտեսության ներկա և ապագա պահանջներին աշխատուժի համապատասխանությունը, առաջատար և զարգացող մասնագիտությունների գծով մրցունակ մասնագետների թվաքանակի աճը բարձրացնելու ուղղությամբ, ինչը թույլ է տվել նվազեցնել գործազրկության մակարդակը և ընձեռել աշխատելու ավելի մեծ հնարավորություններ, նպաստել կրթության մշակույթի ձևավորմանն ու ամրապնդմանը, բարձրագույն կրթական հաստատությունների կարողությունների ավելացմանը, հայոց լեզվով հասանելի դարձնել մեծածավալ համաշխարհային առաջադեմ գիտելիք և փորձ, բարելավել հանրային ծառայության և հանրային կառավարման որակը, խթանել հայրենադարձությունը, նպաստել ներդրումների ծավալի և տնտեսության արտադրողականության աճին՝ ապահովելով հարաճուն տնտեսական աճի համար անհրաժեշտ նախադրյալներ և տնտեսության մեջ ստեղծելով բազմապատիկ ներգործություն:

Իրականացվել են աշխատանքներ Հայաստանի 2021-2025թթ․ թվայնացման ռազմավարության «Թվային տնտեսություն» բաղադրիչի մշակման ուղղությամբ՝ կենտրոնանալով ՓՄՁ հատվածների վրա այն ոլորտներում, որոնք զգալի ներդրում են կատարում ազգային ՀՆԱ-ում։ 
Իրականացվել են աշխատանքներ ոլորտային ճանապարհային քարտեզի մշակման ուղղությամբ՝ օգնելու ՓՄՁ-ներին այդ ոլորտներում ավտոմատացնելու իրենց գործողությունները (back-office and front-office operations), նշվածը ներառում է` ձեռնարկությունների ռեսուրսների պլանավորման համակարգերի օգտագործումը և ինտեգրումը, տվյալների կառավարումը և բիզնես վերլուծության ու տվյալների հիման վրա որոշումների կայացման հնարավորությունները:
Մշակվել է իրավական լուծումների փաթեթ՝ ուղղված գիտահետազոտական աշխատանքների իրականացման սկզբնական փուլում այդ ոլորտի ընկերություններին աջակցման գործիքակազմի ներդրմանը, համաձայն որի առաջարկվել է պետության կողմից փոխհատուցել հարկման ընդհանուր համակարգում գործող առևտրային իրավաբանական անձանց` ՀՀ տարածքում իրականացված (այդ թվում` պատվիրակված) գիտահետազոտական և փորձակոնստրուկտորական աշխատանքների վրա կատարված ծախսերի 40%-ը:
Զբոսաշրջության ոլորտի զարգացման քաղաքականության հիմնական նպատակն է մեծացնել զբոսաշրջության ոլորտի ներդրումն ազգային կայուն և համաչափ տարածքային տնտեսական զարգացման, տնտեսական աճի խթանման գործընթացում, նպաստելով  բնակչության կենսամակարդակի բարձրացմանը։ Սույն նպատակի իրականացումը պահանջում է ապահովել ներգնա և ներքին զբոսաշրջիկների թվի աճի բարձր մակարդակ, ավելացնել զբոսաշրջությունից ստացված եկամուտը, առաջարկել բարձր արժեք ունեցող ապրանքներ և ծառայություններ և ոլորտում ստեղծել նոր աշխատատեղեր։

Զբոսաշրջության ոլորտի զարգացման քաղաքականության իրականացումը պահանջում է զբոսաշրջության կայուն աճ, բոլոր շահագրգիռ կողմերի՝ պետական կառավարման և տեղական ինքնակառավարման մարմինների, մասնավոր հատվածի և բնակչության միջև ակտիվ և արդյունավետ համագործակցությամբ։
 Զբոսաշրջության ոլորտի տեսլականն է ունենալ աշխարհում ճանաչելի, հասանելի, որակյալ և դիվերսիֆիկացված զբոսաշրջային արդյունքներով հարուստ զբոսաշրջային վայրեր, որտեղ այցելուները հաղորդակից կլինեն Հայաստանի հնագույն մշակույթին, բնությանն ու կենսակերպին:  
Զբոսաշրջության ոլորտի զարգացման քաղաքականությունն ուղղված է լինելու Հայաստանի ճանաչելիության և հայկական զբոսաշրջային արդյունքի մրցունակության բարձրացմանը, ինստիտուցիոնալ բարեփոխումների իրականացմանը։ Բյուջետային տարվա հիմնական միջոցառումները վերաբերում են ակտիվ մարքեթինգային քաղաքականության իրականացմանը, համայնքային ռեսուրսների հիման վրա զբոսաշրջային արդյունքի բազմազանեցմանը, զբոսաշրջային ենթակառուցվածքների և կարողությունների զարգացման աջակցությանը, միջազգային համագործակցության զարգացմանը, վիճակագրական-տեղեկատվական համակարգի կատարելագործմանը, ծառայությունների որակի բարելավմանը։ Կորոնավիրուսի համավարակի հետևանքները մեղմելու նպատակով հատկապես մեծ ուշադրություն է դարձվելու Հայաստանի որպես զբոսաշրջային երկրի մրցունակության վերականգնմանը, ամրապնդմանը և շարունակական բարձրացմանը: Միջնաժամկետ հատվածում նախատեսվում է Հայաստանի գրավչության բարձրացման միջոցով միջազգային զբոսաշրջային այցելությունների թվի ավելացում տարեկան առնվազն 10 տոկոսով, ինչի արդյունքում ստացված եկամուտը 800.0 մլրդ-ից նախատեսվում է հասցնել 1200.0 մլրդ-ի: Զբոսաշրջային այցելությունների թվաքանակի աճին զուգահեռ կստեղծվեն նոր աշխատատեղեր, կբարձրանա բնակչության կենսամակարդակը, կլուծվեն մի շարք սոցիալ-տնտեսական խնդիրներ, կապահովվի տարածքային համաչափ տնտեսական զարգացում։   

 Սույն ծրագրով Համաշխարհային բանկի աջակցությամբ իրականացվող Տեղական տնտեսության և ենթակառուցվածքների զարգացման (ՏՏԵԶ) ծրագրի շրջանակներում ՀՀ տարբեր մարզերում զբոսաշրջության հետ կապված ենթակառուցվածքների բարելավմանն ուղղված միջոցառումներով նախատեսվում է թիրախային տարածքներում մասնավոր հատվածի ներդրումների ծավալի աճ շուրջ 20 տոկոսով։

2023 թվականի պետական բյուջեով նախատեսվում է 1190. Զբոսաշրջության զարգացման ծրագրին հատկացնել շուրջ 9.0 մլրդ դրամ: Ծրագրի շրջանակներում Զբոսաշրջության կոմիտեի աջակցությամբ կշարունակվեն ՀՀ մարզերում կազմակերպվել ավանդական փառատոններ, կապահովվի հեղինակավոր պարբերականներում Հայաստանի մասին գովազդատեղեկատվական հոդվածների պատվիրումը, միջազգային ցուցահանդեսներին մասնակցությունը, թվային մարքեթինգի արշավներին մասնակցությունն ու կազմակերպումը, «road show»-ների և ճանաչողական այցերի կազմակերպումը, ինչպես նաև միջազգային համագործակցության շրջանակներում միջոցառումների կազամակերպումը: Տարեկան միջաժամկետ ծախսային ծրագրի շրջանակներում նախատեսվում են նաև օրինակելի զբոսաշրջային ենթակառուցվածքների հիմնում և զբոսաշրջային վայրերի բարելավված մուտքային 86 կմ երկարությամբ ճանապարհների հիմնանորոգում,  փողոցային լուսավորության թվով 454 սյուների ու լամպերի փոխարինման աշխատանքներ, թվով 104 տեղեկատվական ու ուղղորդիչ ցուցանակների տեղադրում, թվով 10 զբոսաշրջային ենթակառուցվածքների ստեղծում: Նախատեսվող միջոցառումները միտված են զբոսաշրջային արդյունքի դիվերսիֆիկացմանը, նոր զբոսաշրջային ուղղությունների, կլաստերների ձևավորմանը։
Ներդրումային առաջարկները կնպաստեն Հայաստանի համար ավելի մրցունակ նկարագրի ձևավորմանը, կհամալրեն ոլորտը բարեկարգ և օրինակելի ենթակառուցվածքներով, որոնք խիստ անհրաժեշտ են զբոսաշրջային այցելավայրերում ավելի երկար ժամանակ անցկացնելու և հարմարավետ հանգիստ ապահովելու համար։

Հայաստանում զբոսաշրջության զարգացումները հանգեցրել են զբոսաշրջային վայրերի կառավարման կազմակերպությունների (DMO) ստեղծման անհրաժեշտությանը։ Դրան առնչվող միջոցառման իրականացումը կնպաստի Հայաստանում զբոսաշրջային թիրախային ուղղությունների, նոր ձևավորվող արդյունքների կայուն զարգացմանը, պետություն-մասնավոր հատված համագործակցության ծավալների մեծացմանը։

Զբոսաշրջության աջակցության հետ կապված գործողությունների միջոցով  կստեղծվեն մոտ 1900 ժամանակավոր և մշտական  աշխատատեղեր, կապահովվի մասնակցություն միջազգային 7 ցուցահանդեսների, կկազմակերպվեն միջազգային 17 ճանաչողական այցեր, պետական աջակցություն կտրամադրվի ՀՀ մարզերում 20 փառատոների  կազմակերպմանը, զբոսաշրջային տեղեկատվական 11 կենտրոնների գործունեությանը, կկազմակերպվի 2 միջազգային միջոցառում: Հայաստանի զբոսաշրջային ճանաչելիության և մրցունակության մակարդակի բարձրացման միջոցով նախատեսվում է մինչև 2026 թվականը միջազգային այցելությունների թիվը հասցնել 2,5 միլիոնի։

ԶԲՈՍԱՇՐՋԱՅԻՆ ԱՅՑԵԼՈՒԹՅՈՒՆՆԵՐ

	2019թ.
	Աճը 2018թ․

համեմատ
	2020 թ-ին՝ COVID-19-ի

պայմաններում
	Նվազումը 2019թ․

համեմատ
	2021 թ-ին՝ շարունակվող  COVID-19 –ի

պայմաններում
	Աճը 2021թ-ին 2020-ի

համեմատ
	2024թ․
	Աճը 2021թ․

համեմատ

	1.894.377
	14.7 %
	375․000
	· 80․2 %
	Շուրջ 850․000
	55.9%
	1․100․000
	10 % -ի աճի   դեպքում

ԶԲՈՍԱՇՐՋՈՒԹՅՈՒՆԻՑ ՍՏԱՑՎՈՂ ԵԿԱՄՈՒՏՆԵՐ

	2021թ.
	2024թ․

	680 մլն ԱՄՆ դոլար
	շուրջ 1․000 մլն․ ԱՄՆ դոլար


Հիմնական նպատակներ
· Իրականացնել ինստիտուցիոնալ բարեփոխումներ,

· Բարելավել զբոսաշրջային ենթակառուցվածքները,

· Ապահովել ներքին և ներգնա զբոսաշրջիկների թվի բարձր մակարդակը,

· Ընդլայնել զբոսաշրջիկների՝ Հայաստանում մնալու տևողությունը, 

· Ավելացնել զբոսաշրջությունից ստացված եկամուտը,

· Դիվերսիֆիկացնել զբոսաշրջային արդյունքներն ու զբոսաշրջային շուկաները,

· Բարելավել մատուցվող ծառայությունների որակը,

· Ընդլայնել ներքին զբոսաշրջության ծավալները,

· Ընդլայնել հասանելիությունը աշխարհի երկրների հետ,

· Բարելավել Հայաստանի դիրքերը զբոսաշրջության համաշխարհային քարտեզի վրա,

· Բարելավել զբոսաշրջության ոլորտի օրենսդրական դաշտը 

· Կատարելագործել զբոսաշրջության կրթական և որակավորման համակարգը,

· Կատարելագործել վիճակագրական-տեղեկատվական համակարգը և ստեղծել տվյալների հավաքագրման կայուն մեխանիզմ
ԶԲՈՍԱՇՐՋՈՒԹՅԱՆ ՈԼՈՐՏԻ ԳԵՐԱԿԱՅՈՒԹՅՈՒՆՆԵՐԸ

ԶԲՈՍԱՇՐՋՈՒԹՅԱՆ ՈԼՈՐՏՈՒՄ ԻՐԱԿԱՆԱՑՎՈՂ ՊԵՏԱԿԱՆ ԾՐԱԳՐԵՐԸ

    «Աջակցություն զբոսաշրջության զարգացմանը» տարեկան պետական ծրագիր

 
Համաշխարհային բանկի աջակցությամբ իրականացվող «Տեղական տնտեսության և  ենթակառուցվածքների զարգացում» ծրագիր

«Գերմանիայի միջազգային համագործակցության ընկերության (GIZ) “Մասնավոր հատվածի զարգացում և մասնագիտական կրթություն և ուսուցում Հարավային Կովկասում «ԵՄ-ն բիզնեսի համար․ Նորարարական տուրիզմի և տեխնոլոգիաների զարգացում Հայաստանի համար» ծրագրի շրջանակներում մարքեթինգային միջոցառումների իրականացում։  

ՀՀ էկոնոմիկայի նախարարության կողմից իրականացվող ծրագրերի և դրանց շրջանակներում իրականացվող միջոցառումների նկարագրությունների, հատկացված ֆինանսավորման գումարների, ոչ ֆինանսական արդյունքային ցուցանիշների և թիրախավորված վերջնարդյունքների վերաբերյալ տեղեկատվությունը տես՝ Հավելված 3, իսկ իրականացվող նոր նախաձեռնությունների մասով տեղեկատվությունը՝ տես Հավելված 3-nor:

Chart1

		2017

		2019

		2020

		2021



Ծառայությունների ծավալի աճ,
 նախորդ տարվա նույն ժամանակաշրջանի նկատմամբ, %

Sheet1

				2017		2018		2019		2020		2021

		Ծառայությունների ծավալի աճ,
 նախորդ տարվա նույն ժամանակաշրջանի նկատմամբ, %		14.4		18.8		15.0		-14.7		7.8

Chart1

		2017

		2019

		2020

		2021



Տնտեսական ակտիվության ցուցանիշ

Տնտեսական ակտիվության ցուցանիշ


 նախորդ տարվա նույն ժամանակաշրջանի նկատմամբ, %

				2017		2018		2019		2020		2021

		Տնտեսական ակտիվության ցուցանիշ		7.7		5.6		7.8		-7.5		5.8

				To resize chart data range, drag lower right corner of range.

		2017

		2020

		2021



Արդյունաբերական արտադրանքի ծավալի աճ
նախորդ տարվա նույն ժամանակաշրջանի նկատմամբ, %

Արդյունաբերական արտադրանքի ծավալի աճ
նախորդ տարվա նույն ժամանակաշրջանի նկատմամբ, %

12.5

4.3

-0.9

Sheet1

				2017		2018		2019		2020		2021

		Արդյունաբերական արտադրանքի ծավալի աճ
նախորդ տարվա նույն ժամանակաշրջանի նկատմամբ, %		12.5		4.3		9.0		-0.9		3.3

				To resize chart data range, drag lower right corner of range.






